15.- LITURXIA DAS HORAS 

EN HONOR DA VIRXE MARÍA

LAUDES

V/ Deus ven axiña librarme

R/ Dáte présa, Señor, en socorrerme.

Gloria ó Pai, e ó Fillo, e ó Espírito Santo. 

Como era no principio, 

agora e sempre, eternamente. Amén. (Aleluia)

Himno. Canto

SALMODIA

Antífona 1

8 de setembro. Ant. 1: Hoxe é o nacemento da gloriosa  Virxe María, descendente de Abraham, da tribo de Xudá, da nobre estirpe de David.

Ant. 1 do común da Virxe Ditosa es, María, porque de ti vén a salvación do mundo; ti que agora vives xa na Gloria do Señor, intercede por nós diante do teu Fillo.(T.P. Aleluia)

Salmo 61, 2-9

Da alma con saudade de Deus.

Deus, o meu Deus es ti, por ti madrugo, 

de ti ten sede a miña alma, 

por ti devece o meu corpo, 

coma terra reseca, sedenta, sen auga.

Miro cara ti no santuario, 

para ve-lo teu poder e a túa gloria. 

A túa misericordia é preciosa máis ca vida, 

lóante os meus labios.

Toda a miña vida hei bendicirte 

levantando as miñas mans.

Coma de graxa e manteiga, hei quedar satisfeito, 

han loarte xubilosos os meus labios.

No leito lémbrome de ti, 

nas vixilias da noite penso en ti.

Ti e-lo meu auxilio, 

á sombra das túas ás estou contento.

A miña alma está unida a ti, 

abrígome a túa destra.

Gloria ó Pai e ó Fillo e ó Espírito Santo.

Como era no principio, 

agora e sempre eternamente. Amén.

8 de setembro. Ant. 1: Hoxe é o nacemento da gloriosa  Virxe María, descendente de Abraham, da tribo de Xudá, da nobre estirpe de David.

Ant. 1 Ditosa es, María, porque de ti vén a salvación do mundo; ti que agora vives xa na Gloria do Señor, intercede por nós diante do teu Fillo.(T.P. Aleluia)

Antífona 2

8 de setembro. Ant. 2: O nacemento da santísima Virxe iluminou o mundo enteiro. ¡Ditosa estirpe, raíz santa, bendito o seu froito!

Ant. 2 do común da Virxe : Ti e-la gloria de Israel, ti o xúbilo de Xerusalén, ti a honra da nosa raza. (T.P. Aleluia)

Cántico (Dn 3, 57-88.56)

Que a creación enteira loe ó Señor.

Obras todas do Señor, bendicide ó Señor, 

enxalzádeo  con loanzas por sempre.

Anxos do Señor, bendicide ó Señor; 

ceos, bendicide ó Señor.

Augas do firmamento, bendicide ó Señor; 

exércitos do Señor, bendicide ó Señor.

Sol e lúa, bendicide ó Señor; 

estrelas do ceo, bendicide ó Señor.

Chuvias e orballos, bendicide ó Señor; 

ventos todos, bendicide ó Señor.

Lume e calor, bendicide ó Señor; 

friaxe e quentura, bendicide ó Señor.

Orballos e nevadas, bendicide ó Señor; 

xeo e frío, bendicide ó Señor.

Xeadas e neves, bendicide ó Señor; 

noites e días, bendicide ó Señor.

Luz e tebras, bendicide ó Señor; 

lóstregos e nubes, bendicide ó Señor.

Que a terra bendiga ó Señor; 

enxalzádeo con loanzas por sempre.

Montes e outeiros, bendicide ó Señor; 

tódalas plantas da terra, bendicide ó Señor.

Fontes, bendicide ó Señor; 

mares e ríos, bendicide ó Señor.

Catéceos e canto se move nas augas, bendicide ó Señor; 

tódalas aves do ceo, bendicide ó Señor.

Feras e gando, bendicide ó Señor; 

enxalzádeo con loanzas por sempre.

Tódolos homes, bendicide ó Señor; 

que Israel bendiga ó Señor.

Sacerdotes do Señor, bendicide ó Señor; 

servos do Señor, bendicide ó señor.

Espíritos e almas dos xustos, bendicide ó Señor; 

santos e humildes de corazón, bendicide ó Señor.

Hananías, Azarías e Mixael, bendicide ó Señor; 

enxalzádeo con loanzas por sempre.

Bendigámo-lo Pai e o Fillo e o Espírito Santo: 

enxalcémolo con loanzas por sempre.

Bendito es Ti, Señor, no firmamento do ceo, 

digno e gloria e de loanza por sempre.

8 de setembro. Ant. 2: O nacemento da santísima Virxe iluminou o mundo enteiro. ¡Ditosa estirpe, raíz santa, bendito o seu froito!

Ant. 2 do común da Virxe : Ti e-la gloria de Israel, ti o xúbilo de Xerusalén, ti a honra da nosa raza. (T.P. Aleluia)

Antífona 3

8 de setembro. Ant. 3: Celebremos con ledicia o nacemento da Virxe santa María, para que interceda por nós diante do noso Señor Xesucristo.

Ant. 3 do común da Virxe : ¡Alégrate, Virxe María!. Ti levaches no teu seo a Cristo, o Salvador. (T.P. Aleluia)

Salmo 149

A ledicia dos santos

Cantádelle ó Señor un cántico novo, 

loádeo na asemblea dos xustos.

Alégrese Israel no seu creador, 

e os filllos de Sión no seu rei.

Festexen coa danza o seu nome, 

cántenlle con pandeiros e arpas, 

porque o Señor ama o seu pobo, 

e coroa os humildes coa victoria.

Exulten os xustos  no triunfo, 

e canten xubilosos nos seus postos, 

coa loanza de Deus nas gargantas, 

e a espada de dobre fío na súa man.

Farán vinganza entre as xentes 

e escarmentos nas nacións; 

prenderán con cadeas o seus reis, 

e os seus nobres con cepos de ferro.

Cumprir neles a sentencia dictada 

será un honor para tódolos seus fieis.

Gloria ó Pai e ó Fillo e ó Espírito Santo.

Como era no principio, 

agora e sempre eternamente. Amén.

8 de setembro. Ant. 3: Celebremos con ledicia o nacemento da Virxe santa María, para que interceda por nós diante do noso Señor Xesucristo.

Ant. 3 do común da Virxe : ¡Alégrate, Virxe María!. Ti levaches no teu seo a Cristo, o Salvador. (T.P. Aleluia)

Lectura breve (8 de setembro)

Is 11, 1-3


Abrollará un xermolo no tronco de Iexé e un gromo brotará da súa raíz. Descansará sobre el o Espírito do Señor; espírito de sabedoría e discernimento, espírito de consello e fortaleza, espírito de ciencia e de temor do Señor. Sentirá a súa compracencia no temor do Señor.

Lectura breve (Común de Santa María)

Is 61, 10

Exulto ledicioso no Señor, e a miña alma relouca no meu Deus, por me vestir con roupas de salvación e me envolver co manto da xustiza, como noivo cinguido coa coroa, coma noiva que se adorna coas súas xoias.

Responsorio breve 

R. O Señor escolleuna * e predestinouna. O Señor.

V. Fíxoa morar no seu templo santo. * e predestinouna. Gloria ó Pai. O Señor.

Antífona Benedictus

8 de setembro: O teu nacemento, oh Virxe e Nai de Deus, anunciou a ledicia ó mundo enteiro. De ti naceu o Sol da xustiza, Cristo, o noso  Deus, que destruiu a maldición e nos trouxo a bendición, e, triunfando sobre a morte, déuno-la vida eterna.

Ant. Benedictus, común da Virxe: Por Eva foi pechada ós homes a porta do ceo e a todos foinos aberta de novo por María (T.P. Aleluia)

Benedictus

Lc. 1, 68-79

O Mesías e o seu precursor

Bendito sexa o Señor, o Deus de Israel, 

porque veu visitar e redimi-lo seu pobo, 

suscitando para nós unha forza de salvación 

na casa de David, o seu servo, 

conforme prometera desde antigo 

por boca dos seus santos profetas.

Para salvarnos dos nosos inimigos 

e das mans dos que nos teñen odio; 

amosando a súa misericordia cos nosos pais, 

lembrando a súa santa alianza, 

e o xuramento que fixera ó noso pai Abrahán:

de concedernos que sen temor, 

libres das mans dos nosos inimigos, 

o sirvamos con santidade e xustiza, 

na súa presencia, os días todos da nosa vida.

E ti, meniño, vas ser chamado profeta do Altísimo, 

porque irás por diante do Señor, 

preparando os seus camiños; 

anunciándolle ó seu pobo a salvación 

e o perdón dos pecados.

Pola misericordia entrañable do noso Deus, 

virá visitarnos desde o ceo un Sol nacente, 

para iluminar ós que viven nas tebras 

e nas sombras da morte, 

para guia-los nosos pasos polos camiños da paz.

Gloria ó Pai e ó Fillo e ó Espírito Santo.

Como era no principio, 

agora e sempre eternamente. Amén.

8 de setembro: O teu nacemento, oh Virxe e Nai de Deus, anunciou a ledicia ó mundo enteiro. De ti naceu o Sol da xustiza, Cristo, o noso  Deus, que destruiu a maldición e nos trouxo a bendición, e, triunfando sobre a morte, déuno-la vida eterna.

Ant. Benedictus, común da Virxe: Por Eva foi pechada ós homes a porta do ceo e a todos foinos aberta de novo por María (T.P. Aleluia)

Preces

Aclamémo-lo noso Salvador que naceu da Virxe María e preguémoslle con confianza:

A túa nai, Señor, interceda por nós.

Sol de xutiza, a quen María precedeu a xeito de luceiro da mañá, 

- fai que sempre camiñemos á luz da túa presencia.

Palabra eterna do Pai que escolliches a María como arca incorruptible da túa morada, 

-líbranos da escravitude do pecado e de todo mal.

Salvador noso, que quixeches que a túa nai estivese a carón da túa cruz, 

- pola súa intercesión, concédenos compartir con ledicia os teus padecementos.

Xesús, que, colgado na cruz, deches María a Xoan como nai, 

- fai que nós vivamos tamén como fillos seus.

Ou estoutras

Aclamémo-lo noso Salvador que naceu da Virxe santa María e digámoslle confiadamente:

Que a túa nai, Señor, interceda por nós.

Salvador do mundo, ti que gardáche-la túa Nai de todo pecado pola forza da túa resurrección. 

– consérvanos limpos de toda culpa.

Redentor do xénero humano, ti que fixeches da inmaculada Virxe María un lugar preferido da túa presencia e un sagrario do Espírito Santo, 

- fai que nós sexamos tamén permanentemente templo do teu Espírito.

Palabra eterna do Pai que aprendiches a María a escolle-la mellor parte, 

- axúdanos a imitala, procurando o alimento que dura ata a vida eterna.

Rei de reis, ti que quixeches que a túa nai fose elevada ó ceo contigo en corpo e alma, 

- fai que sempre prefirámo-los bens do teu Reino.

Señor do ceo e da terra, ti que fixeches que María estivese coma raíña á túa dereita, 

· concédenos participar un día da ledicia da túa gloria.

Noso Pai.

Oración.

8 de setembro

Señor, concédenos ós teus fieis o don da gracia divina. Nós cremos que na maternidade da Virxe María está o comezo da nosa salvación. Que tamén a festa da súa Natividade nos faga medrar na verdadeira paz. Polo noso Señor Xesucristo, teu Fillo.

Advento

Deus, ti quixeches que, conforme ó anuncio do anxo, o teu Fillo se encarnase no seo da Virxe María. Concédelle ó teu pobo, que a honra como verdadeira Nai de Deus, gozar sempre da súa materna intercesión. Polo noso Señor Xesucristo, teu Fillo.

Nadal

Deus, noso Pai, ti entregácheslles ós homes o don da salvación eterna pola virxinidade fecunda de María. Concédenos sentir sobre nós a agarimosa intercesión daquela por quen nos foi posible recibi-lo autor da vida, o teu Fillo Xesucristo. Por el, noso Señor e Deus, que vive e reina contigo.

Coresma.

Infunde, Señor, a túa gracia sobre nós, que, polo anuncio do anxo coñecémo-la encarnación do teu Fillo, para que alcancemos, pola súa paixón e a cruz, a gloria da resurrección. Polo noso Señor Xesucristo, teu Fillo.

Pascua

Deus, noso Pai, pola resurrección do teu Fillo, noso Señor Xesucristo, enches de alegría o mundo enteiro. Concédenos, pola intercesión de súa Nai María, a Virxe, alcanza-los gozos da vida eterna. Polo noso Señor Xesucristo, teu Fillo.

Tempo ordinario

Señor, noso Deus, concédenos ós teus fieis gozar sempre de saúde na alma e no corpo. Que, pola gloriosa intercesión de santa María sempre Virxe, nos vexamos libres das tristezas desta vida e gocemos das alegrías da vida eterna. Polo noso Señor Xesucristo, teu Fillo.

Máis oracións no capítulo: “A Virxe María intercede por nós”.

